
1. GALDERA. Galdera konpetentziala da, testu-iruzkinetik, infografietatik edo irudietatik (argazkietatik,
mapetatik edo grafikoetatik) abiatuz egiten dena. Horiek guztiak banaka egonen dira edo konbinatuak, eta

erlazioa izanen dute A eta/edo B blokeetako oinarrizko jakintzekin (nahitaezkoa da). 2,5 puntu.

a) Argazkian ikusten den erliebe geologikoko arroka identifikatu eta deskribatu; azaldu arroka mota hori
non kokatzen den eta zein den bere era geologikoa. 1,5 puntu.

b) Lurralde mota horretan modelatu den erliebe forma deskribatu. 1 puntu.

2. GALDERA. Galdera konpetentziala da, testu-iruzkinetik, infografietatik edo irudietatik (argazkietatik,
mapetatik edo grafikoetatik) abiatuz egiten dena. Horiek guztiak banaka egonen dira edo konbinatuak, eta

erlazioa izanen dute A eta/edo C blokeetako oinarrizko jakintzekin (nahitaezkoa da). 2,5 puntu.

a) lrudian ikusten diren faktore fisikoak eta gizatiarrak deskribatu. 1 puntu.

b) Aztertu laborantza mota, ekoizpena, erabilera eta ezaugarriak. 1,5 puntu.



3. GALDERA. Galdera praktikoa da (mapa, grafiko, plano edo taula batetik abiatuz egiten dena), eta B edo
C blokeetako oinarrizko jakintzekin dago lotua. (Bi proposamen eskainiko dira, eta ikasleek horietako bati
soilik erantzun beharko diote). 2,5 puntu.

AUKERATU A edo B.

A. A, B eta C letrak Espainiako isurialde hidrografikoekin identifikatu. Horrez gain, B letraz adierazitako
isurialdean dauden probintzien izenak adierazi. 1,25 puntu.
Esan zein diren 2, 9, 4 eta 7 ibaien izenak. Zergatik da isurialde atlantikoa mediterraneoa baino
zabalagoa? 1,25 puntu.

B. Irudikatutako biztanleriaren ezaugarriak eman eta esan zein motatako grafikoa den: adin-taldeak
eta sexua. 1 puntu.

Irudikatutako egoeraren arrazoiak eta ondorioak. 1,5 puntu.

4. GALDERA. 3 termino geografiko definitu behar dira eta beste 2 termino identifikatu, termino bakoitzaren

definizioaren arabera (A, B eta/edo C blokeak). Ikasleek bi aukeretako bat (A edo B) aukeratu behar

dute. Aukerak ez dira nahasi behar. 2,5 puntu.

AUKERATU A edo B.

A. Definizioa: Nekazaritza-industria (agroindustria); Metropoli eremua; Natura 2000 sarea.

Identifikazioa:

Maastrichteko Tratatuarekin (1992) sortutako Europar Batasunaren finantza-tresna da.
Europako batez besteko garapen-mailara hurbiltzeko inbertsioa handitu behar duten EBko
herrialde ez hain oparoei laguntzeko helburua du. Europako batez bestekoaren % 90etik
beherako barne-produktu gordina (BPG) duten EBKko herrialdeetako ingurumen proiektuetan
eta garraio-sareetan inbertitzen du (bereziki erdialdeko eta ekialdeko Europako
herrialdeetan, Zipren, Grezian, Maltan eta Portugalen). Espainia izan zen funts horren

hartzaile nagusietako bat, Ekialdeko Europa zaharreko herrialdeak integratu ziren arte.

Mapa batean denbora-tarte jakin batean prezipitazio kopuru bera izan duten puntu guztiak

lotzen dituen irudizko lerroa da.

B. Definizioa: Udalerria; Hiri Funtzioa; Arrantza Politika Bateratua.

Identifikazioa:

Espainiako ordenamendu juridikoaren arau gorena da, 1978ko urriaren 31n onartua.
Botere konstituziogileak, herriaren subiranotasunaren ordezkari modura, egindako
araudia da. Estatuaren gizarte-, politika- eta ekonomia-ordena zuzendu behar duten
funtsezko printzipioak ezartzen ditu. Alegia, gizartearen funtzionamendurako oinarrizko
arauak jasotzen ditu. Estatuaren botereak, Estatua osatzen duten administrazioen arteko

eskumenen banaketa eta administrazioen arteko harremanak mugatzen ditu.

Leku jakin batean eta momentu jakin batean atmosferak duen egoera. Honako elementu
hauen balioak aintzat hartuta definitzen da: tenperatura, prezipitazioak eta hezetasuna,
haizea, presioa, intsolazioa, etab. Eguraldiak, beraz, aldakortasun handia du. Eguraldia

aztertzen duen zientzia da meteorologia.

Azterketak zuzentzeko eta kalifikatzeko irizpideak webgune honetan daude kontsultagai:
https://www.unavarra.es/eu/sites/estudios/acceso-y-admision/evau-para-estudiantes.html




